
内容概要

　　《安溪县志（清·乾隆丁丑版）》是一部观点正确、调查研究充分、修志目标明确、纲目清楚、
资料丰富、行文流畅的新型地方志书。
它必将为当代资治、服务当今发挥其良好的作用。

章节摘录

　　李光地 字晋卿。
年四岁，能以炭摹地上灯字影。
稍长，力学，有通才。
尝举家陷贼，挟以邀金，欲杀者屡，终不惧。
间即取书读，贼大奇之。
其伯父日燝，募死士，袭破贼寨，拔以归。
父兆庆笃嗜正学，以明季讲师蔑弃宋儒之书，乃购六经性理蒙存诸书，以课光地。
讲诵数年，充然有得。
敛衣冠，谨坐起，非程、朱不敢言。
　　丙午举于乡，庚戌成进士。
殿试拟第一人，以制策一字错误，置第五。
试诏令第一，选庶常。
时诏诸翰林各献所学，光地进《河洛图说》，复拔第一。
壬子除编修，癸丑同考会试，以亲老乞归养。
不数月，耿逆叛福州，郑氏踞泉州。
光地遁匿深山，与叔日煜谋，微服侦间道，具疏封蜡丸中，遣仆夏泽走京师，陈贼可破状。
内阁学士富鸿业以奏，圣祖削蜡出疏，动容称叹。
王师人关，诸州皆复。
升侍读学士，赴阙，至三山，丁外艰归。
　　有白巾贼万余人围安溪，光地与叔日煜设伏据险，绝其粮道，众遂溃散。
戊午，郑氏复围泉州，诸县皆不守。
南北道塞，俾叔父日煌走福州求援，从兄光斗等由西道迎将军喇公哈达之师于漳平，同母弟光垤、从
弟光埌等由北道迎巡抚吴公兴祚之师于仙游。
光垤路与贼遇，三战皆捷，遂夺白鸽岭；光斗导将军自大深经湖头。
援兵两道俱进，泉州围遂解，诸县皆复。
以功升学士。
服阕入朝，召问机务，因言郑氏可灭状，荐施琅可用。
后琅果破郑，降之。
　　⋯⋯

